Azaroak 25 emakumeen kontrako biolentziaren aurkako eguna

Berriz ere biolentzia matxistaren eraginez aurten hildakoen kopurua atsekabea besterik ez du sortzen:  67 emakume eta haiekin zuzeneko lotura zuten beste 14 lagun: seme-alabak, anai-arrebak, lagunak…Ziurrenera, hau irakurtzen duzunerako handiagoa izango da biktima kopurua. Nehork dago salbu halako eraso bat ematen denean. Erailtzen duen biolentzia eskandalagarria ba da ere, gizartearen aurrean agerian ez dagoen beste biolentzia mota batzuk egon ba daudela jakin ba dakigu, hain zuzen ere patriarkadoa iraunarazten eta emakume libre bezala gure eboluzioa eragozten duena. Gure gizarteak sexu ezberdintasunean hezten gaitu, eta hezkuntza eredu horrek, menpeko sentitzen diren emakumeak sortzea du helburu, gizonen zerbitzari izan gaitezen alegia. Ez du deusetarako balio, gero erakundeek, berdintasun legeak eginez aurpegia garbitzen saiatzeak.

Berdintasun legea, inolako lotsarik gabe, enpresetan nahi eta komeni den moduan erabilia izaten da. Goi mailako lanpostuak, gizonezkoek betetzen dituzte gehien bat, eta behe mailakoak, lan baldintza ala nola kualifikazioari dagokionean, gehien bat emakumeak betetzen dituzte. Batzuetan berdintasun planak erabiliak izaten dira lanpostu horietarako gizonezkoak kontratatzeko, baino ahazten dute emakumezkoak kontratatzea goi mailako lanpostuetarako.

Ipuin klasikoetan agertzen den maitasun erromantikoaren ideia, non neskatxa edo printzesa ahul eta babesgabea, bere printze urdinaren zain egoten ohi den, emakumearen kontrako biolentzia betikotzen duen indar handiko elementu sinbolikoa da. Portaera eredu honek, ondorio mingarriak dakartza: Gizonezkoek babesaren ardura dute bere gain, indartsuak eta autosufizienteak izan behar dira; aldiz beren neskalagunak hauskorrak eta laguntzaren beharrean behar dute izan. Guzti hau gainbehera datorrenean, oso zaila da paper banaketa berria onartzea.

LKN-n biolentzia matxista, patriarkadoak eta kapitalismoak eragiten dutela konbentzituta gaude, konplementarioak diren eta menpean hartzen gaituzten bi gaitz. Beraz emakumezkoen erailketak, gizonezkoen nagusitasuna mantentzeko argudio faltaren espresioa dira.

Hezkuntza berdinkoia izan dadila aldarrikatzen dugu, gizon eta emakumeek  elkarrekin eta egunerokotasunean, esparru eta ardura guztietan berdintasunezko errealitate baten alde lan egin dezaten.

Seinalatutako egunetan horren hedatuta ikusten den gaitz honekin bukatzeko indarra, guztion eguneroko borroka gidatuko duen gogoa izatea nahi dugu.

Askatasunean aurrera egin ahal izateko aukera berdinak nahi ditugu, egunero eta gizartearen esparru guztietan, hezkuntza eta lanetik hasita. 

Zapalketarik gabe bizi nahi dugu.

Gure buruentzat hoberen deritzoguna askatasunez erabaki nahi dugu.

BIOLENTZIARIK GABE, MATXISMORIK GABE,

BERDINTASUNEAN.

